
УСАИД им помага на македонските компании да обезбедат 

финансирање со сопственички удел 

 
На 7 октомври 2009, УСАИД Проектот за конкурентност одржа семинар насловен 
“Финансирање со сопственички удел – можности за македонските компании” со цел на 

менаџерите на компаниите да им се даде можност да научат како да привлекуваат 

странски капитал, и како да обезбедуваат финансирање во сопственички удел.  Оваа 
средба претставуваше уникатна можност за менаџерите да стапат во интеракција со 

инвеститорите и финансиските советници кои се директно вклучени во тие трансакции, да 
добијат јасна слика за разни расположливи начини за финансирање и конкретните 
услови, и да дознаат за процесот на оценување на компаниите. 
 

“Разорната моќ на глобалната криза со кредитирањето се покажа посилна од војна. 
Компаниите кои опстанаа по втората светска војна и нафтените и валутните кризи беа 
збришани во една година заради неможноста да добијат пристап до финансии. Целта на 
овој семинар е да се изнајдат начини со справување на овој хендикеп кај македонските 

компании, кои се потпираат само на банкарскиот сектор за финансирање на 

долговите.” Рече Ивица Јовановски, претставник за Македонија на FIMA FAS, Хрватска. 
 

“На овој семинар, на македонските компании им го претставивме целиот процес за 
стекнување на капитал, од привлекување до преговарање со инвеститорите, соодветна 
подготовка на документацијата, и избор на финансиски советник,” рече г-дин Лес Немети, 
извршен директор на Euro-Phoenix.  

 
Оваа средба е трета по ред во серијата семинари, кои ги организира УСАИД Проектот за 
конкурентност со цел да се поттикне инвестирањето во капитал и подобрување на 

конкурентноста на Македонија.  На првите два семинари, повеќе од 50 македонски 
компании беа информирани за тоа како да привлечат капитал од меѓународни извори. 
На третата средба, учесниците имаа можност да се запознаат со работата на RSG 

Venture Fund од Словенија, покрај тоа што се запознаа со претставници од фондовите за 

финансирање во сопственички удел. 
 
ЗАБЕЛЕШКА ЗА УРЕДНИЦИТЕ:     
Американскиот народ преку УСАИД, има инвестирано околу 500 милиони американски 

долари во Македонија од 1993. УСАИД спроведува проекти со кои се зголемуваат 

инвестициите, се отвораат работни места, се намалува корупцијата, и се подобрува 
квалитетот на образованието во Македонија. Со овие иницијативи се поддржува 

транзицијата на Македонија кон стабилна демократија и нејзино успешно интегрирање во 
Европската Унија. УСАИД обезбедува економска и хуманитарна помош во повеќе од 100 
земји. За повеќе информации упатете се на  http://macedonia.usaid.gov 


